
ХУЛОСАИ

комиссияи экспертии шурои диссертатсионии бИ.КОА-020-и назди 

Донишгоҳи миллии Тоҷикистон оид ба диссертатсияи Умаров Зуҳриддин 

Тоштемирович дар мавзуи «Пайдоиш ва ташаккули матбуоти даврии 

ӯзбекӣ дар Тоҷикистон», ки барои дарёфти дараҷаи илмии номзади илми 

филология аз рӯйи ихтисоси 10.01.10 - Рӯзноманигорӣ пешниҳод шудааст.

Диссертатсияи Умаров Зуҳриддин Тоштемирович ба таҳқиқи 
пайдоиш ва ташаккули матбуоти ӯзбекзабони Тоҷикистон бахшида 

шудааст. Аҳаммияти ин кори диссертатсионӣ, пеш аз ҳама, аз он иборат 

аст, ки таърихи ташаккули рӯзномаву маҷаллаҳои ӯзбекзабони 

Тоҷикистон дар қолаби диссертатсия бори аввал таҳқиқ шудааст. Зеро, 

дар низоми матбуоти Тоҷикистон дар баробари нашрияҳои тоҷикӣ ва 
русӣ рӯзномаҳои ӯзбекзабон низ мавқеъ ва ҷойгоҳи худро соҳиб ҳастанд, 
дар инъикоси ҳаёти сиёсиву иқтисодӣ, иҷтимоиву фарҳангӣ ва 

муаррифии дастовардҳои кишвар, тарғиби дӯстии халқҳо саҳм доранд. 
Аз ин рӯ, таҳқиқи нашрияҳои ӯзбекзабони кишвар барои омӯзиши 
пурраи таърихи матбуоти Тоҷикистон арзишнок ва судманд дониста 
мешавад.

Навгонии илмии диссертатсия дар он зоҳир мегардад, ки нашрияҳои 

ӯзбекзабони кишвар, махсусан рӯзномаҳои дузабонаи маҳаллӣ, 
рӯзномаҳои ӯзбекзабони ҷумҳуриявӣ ва вилоятӣ, нашрияҳои ҷамъият ва 
марказҳои ӯзбекон, ҳафтанома ва маҷаллаҳои ғайридавлатии ӯзбекзабон 
бори аввал дар шакли пурраву фарогир ба таҳқиқ кашида мешавад. Дар 
диссертатсия омил ва заминаҳои пайдоиш, марҳилаҳои ташаккул, мавзуъ 
ва мундариҷа, қолабҳои жанрии рӯзномаву маҷаллаҳои ӯзбекзабони 
Тоҷикистон муайян шудаанд.

Аҳаммияти назариявии таҳқиқро натиҷаҳои пажуҳиш муайян 
мекунад, ки барои таҳқиқи минбаъдаи матбуоти Тоҷикистон замина 
гузошта метавонад. Кори диссертатсиониро метавон барои таълифи

рисолаҳои илмӣ ҳам дар дохил ва ҳам дар хориҷи кишвар ҳамчун 
сарчашма истифода намуда, дар ташкили курсу семинарҳо ва таҳияи 
китобҳои дарсӣ истифода бурд.

Диссертатсия ба талаботи банди 31-33-и Тартиби додани дараҷаҳои 

илмӣ, ки бо Қарори Ҳукумати Ҷумҳурии Тоҷикистон аз 30-юми июни 

соли 2021, таҳти № 267 тасдиқ шудааст, мувофиқ мебошад.

Диссертатсия аз тарафи муаллиф мустақилона навишта шуда, дорои 

мазмун ва мантиқи муайян мебошад. Натиҷа ва нуктаҳои илмии барои 

ҳимоя пешниҳодшуда аз саҳми шахсии муаллифи диссертатсия дарак 
медиҳанд.

Мавзуъ ва мазмуни таҳқиқи диссертатсионӣ бо шиносномаи 

ихтисоси 10.01.10 - Рӯзноманигорӣ мувофиқ мебошад.

Натиҷаҳои асосӣ, хулосаҳои таҳқиқ ва тавсияҳои муаллиф дар 13 

мақола, ки 5-тояш дар маҷаллаҳои илмии тақризшавандаи Комиссияи 

олии аттестатсионии назди Президенти Ҷумҳурии Тоҷикистон ба табъ 

расидаанд, инъикос ёфта, бо мазмун ва мавзуи диссертатсия бевосита 
алоқаманд мебошанд.

Автореферати диссертатсия ва мақолаҳои нашркардаи унвонҷӯ 

фарогири мазмуну муҳтавои диссертатсия мебошанд. Мақолаҳои илмии 

интишорёфтаи муаллиф ва теъдоди маводи чопшуда ба талаботи 

бандҳои 34 ва 35-и Тартиби додани дараҷаҳои илмӣ мувофиқат 
менамоянд.

Дар диссертатсияи Умаров Зуҳриддин Тоштемирович истифодаи 
мавод бидуни ишора ба муаллиф ё маъхаз мавҷуд набуда, ҳамаи 
сарчашмаҳои истифодашуда ба ишора ба муаллиф ё маъхаз тавассути 
иқтибос ба расмият дароварда шудаанд. Ин аз риоя шудани банди 37-и 

Тартиби додани дараҷаҳои илмӣ гувоҳӣ медиҳад.

Натиҷаҳои таҳқиқ эътимодбахш буда, аз тарафи муаллиф бевосита 
дар марҳилаҳои гуногун коркард, тасвиб ва баррасӣ шудаанд.

Дар хулосаи диссертатсия дастовардҳои таҳқиқ ва моҳияти 

масъалаҳои меҳварӣ зикр ёфта, дурнамои мавзуи кори диссертатсионӣ 
таъин шудааст.

Аҳаммияти таҳқиқ, навгониҳои илмии диссертатсия ва арзиши 

амалии онро ба назар гирифта, комиссияи экспертӣ ба чунин хулоса 
омад, ки диссертатсияи номзадии Умаров Зуҳриддин Тоштемирович дар 
мавзуи «Пайдоиш ва ташаккули матбуоти даврии ӯзбекӣ дар 
Тоҷикистон» кори таҳқиқии анҷомёфта буда, ба талаботи Комиссияи 

олии аттестатсионии назди Президенти Ҷумҳурии Тоҷикистон ҷавобгӯ 

мебошад ва онро барои дарёфти дараҷаи илмии номзади илми 

филология аз рӯйи ихтисоси 10.01.10 - Рӯзноманигорӣ ба ҳимоя 

пешниҳод кардан мумкин аст.

Комиссияи экспертӣ дар асоси банди 60-и Тартиби додани 
дараҷаҳои илмӣ пешниҳод менамояд:

1. Ба мавзуи диссертатсияи номзадии Умаров Зуҳриддин 
Тоштемирович тағйирот ворид карда шавад ва дар шакли «Пайдоиш ва 

ташаккули нашрияҳои даврии ӯзбекзабон дар Тоҷикистон» барои 
дарёфти дараҷаи илмии номзади илми филология аз рӯйи ихтисоси 
10.01.10 - Рӯзноманигорӣ дар ҷаласаи шурои дессертатсионии 6П.КОА- 
020-и назди Донишгоҳи миллии Тоҷикистон тариқи овоздиҳии ошкоро 
ба ҳимоя қабул гардад.

2. Комиссияи экспертӣ муҳаққиқони зеринро, ки корҳои илмӣ- 
таҳқиқиашон ба ихтисоси 10.01.10 - Рӯзноманигорӣ мувофиқат доранд, 
ба ҳайси муқарризони расмӣ пешниҳод менамояд:

- Муллоев Шариф Боқиевич - доктори илми филология, профессор, 
сардори хадамоти матбуотии Муассисаи таълимии байнидавлатии 
таҳсилоти олии “Донишгоҳи (Славянӣ) Россия ва Тоҷикистон”;

- Маъмурзода Носирҷони Маъмур - номзади илми филология, 
сармуҳаррири рӯзномаи вилоятии “Хатлон”.

3. Ба сифати муассисаи пешбар Муассисаи давлатии таълимии 

“Донишкадаи давлатии фарҳанг ва санъати Тоҷикистон ба номи Мирзо 

Турсунзода” пешниҳод мешавад.
4. Барои гузоштани эълони ҳимоя, матни диссертатсия ва 

автореферати он дар сомонаҳои Донишгоҳи миллии Тоҷикистон ва 
Комиссияи олии аттестатсионии назди Президенти Ҷумҳурии 
Тоҷикистон иҷозат дода шавад.

5. Барои чопи автореферат бо ҳуқуқи дастнавис ва тавзеъ 
гардидани он ба суроғаҳои таъйиншуда иҷозат дода шавад.

Раиси комиссияи эксперти:
доктори илми филология, профессор, 
узви шурои диссертатсионӣ , Муроди М. Б.

Аъзои комиссияи эксперти:
доктори илми филология, академик 
узви шурои диссертатсионӣ Имомзода М. С.

Саъдуллоев Ҷ. М.
доктори илми филология, 
узви шурои диссертатсионӣ

«/Я» январи соли 2024

4


